
КОМИ РЕСПУБЛИКАЛÖН ОЛАНПАС
Коми Республикаын видз-му овмöс сöвмöдан юкöнын государствосянь отсöг йылысь
Примитöма Коми Республикаса

Государственнöй Сöветöн                                           2007 вося декабр 11 лунö

Тайö Оланпасыс индö, кыдзи сетсьö Коми Республикаын видз-му овмöслы государствосянь отсöг, индö Коми Республика мутасын видз-му овмöс сöвмöдан юкöнын государствосянь ышöдан да веськöдлан формаяс да методъяс.

1 статья. Коми Республикаын видз-му овмöс сöвмöдан юкöнын государствосянь отсöг сетöм вылö правовöй подув
Коми Республикаын видз-му овмöс сöвмöдан юкöнын государствосянь отсöгыс сетсьö Россия Федерацияса Оланподув, "Видз-му овмöс сöвмöдöм йылысь" Федеральнöй оланпас, мукöд федеральнöй оланпас, Россия Федерацияса нормативнöй правовöй актъяс, Коми Республикаса Оланподув, Коми Республикаса оланпасъяс, тайö Оланпас да сыкöд йитöдын примитöм Коми Республикаса нормативнöй правовöй актъяс серти.
2 статья. Коми Республикаын видз-му овмöс сöвмöдан юкöнын государствосянь отсöг босьтысь субъектъяс

Коми Республикаын видз-му овмöс сöвмöдан юкöнын государствосянь отсöг босьтысь субъектъясöн лоöны:

1) организацияяс да асшöр уджалысьяс, кодъяс вöчöны видз-му овмöс прöдукция да (либö) нуöдöны первичнöй да последующöй (промышленнöй) переработка, перйöны (кыйöны) биологическöй ва ресурсъяс, "Видз-му овмöс кооперация йылысь" Федеральнöй оланпас серти лöсьöдöм видз-му овмöс потребительскöй кооперативъяс, крестьянскöй (фермерскöй) овмöсъяс, граждана, кодъяс нуöдöны ас овмöс (водзö – видз-му овмöс прöдукция, сырьё да сёян-юан вöчысьяс);

2) велöдан учреждениеяс (школаяс, школа-интернатъяс), кöні эмöсь видз-му овмöс прöдукция, сырьё да сёян-юан вöчысь да иналысь учебно-опытнöй овмöсъяс;
3) видз-му овмöс специальносьтъяс кузя специалистъясöс дасьтан да  тöдöмлун бурмöдан вылыс тшупöда уджсикасö велöдан да шöр тшупöда уджсикасö велöдан да содтöд уджсикасö велöдан учреждениеяс;
4) видз-му овмöс юкöнын услугаяс сетысь организацияяс;

5) агропромышленнöй комплекслöн мукöд организация.

3 статья. Видз-му овмöс сöвмöдан юкöнын государствосянь отсöг сетан юкöнын Коми Республикаса Государственнöй Сöветлöн полномочиеяс

Видз-му овмöс сöвмöдан юкöнын государствосянь отсöг сетан юкöнын Коми Республикаса Государственнöй Сöветлöн полномочиеясöн лоöны:

1) видз-му овмöс юкöнын оланпасъясöн веськöдлöм да Коми Республикаса оланпасъяс олöмö пöртöм бöрся контроль нуöдöм;
2) Коми Республикаын видз-му овмöс сöвмöдан юкöнын государствосянь отсöг вылö сьöм мында вынсьöдöм локтан финансöвöй во вылö Коми Республикаса республиканскöй бюджет видлалігöн да вынсьöдігöн;

3) видз-му овмöс сöвмöдан юкöнын государствосянь отсöг сетан юкöнын законодательствоöн урчитöм мукöд полномочие олöмö пöртöм.

4 статья. Видз-му овмöс сöвмöдан юкöнын государствосянь отсöг сетан юкöнын Коми Республикаса Правительстволöн полномочиеяс

Видз-му овмöс сöвмöдан юкöнын государствосянь отсöг сетан юкöнын Коми Республикаса Правительстволöн полномочиеясöн лоöны:

1) Коми Республикаын видз-му овмöс производство дорйöм, сöвмöдöм да бура уджöдöм вылö туйвизь кутысь экономическöй, аграрнöй, научно-техническöй да социальнöй политика нуöдöм;

2) Коми Республикаса агропромышленнöй комплекслöн видз-му овмöс да мукöд организация реорганизуйтöм нуöдöмын отсалöм;

3) видз-му овмöс прöдукция, сырьё да сёян-юан вöчысьясöс инвестируйтöм;

4) лимитируйтöм видз-му овмöс прöдукция, сырьё да сёян-юан лыддьöг да мында, кутшöмъяс вылö сетсьö государствосянь отсöг, урчитысь нормативнöй правовöй актъяс примитöм;

5) Коми Республикаын видз-му овмöс сöвмöдан юкöнын государствосянь отсöг сетан пöрадок да условиеяс индöм;

6) видз-му овмöс сöвмöдан юкöнын государствосянь отсöг сетан юкöнын законодательствоöн артыштöм мукöд полномочие.

5 статья. Коми Республикаын видз-му овмöс сöвмöдан юкöнын государствосянь отсöглöн медшöр могъяс

Коми Республикаын видз-му овмöс сöвмöдан юкöнын государствосянь отсöглöн медшöр могъясöн лоöны:

1) видз-му овмöс прöдукция, сырьё да сёян-юан бура уджалысь рынок артмöдöм;

2) конкурируйтны верманлун сöвмöдöм да видз-му овмöс прöдукция, сырьё да сёян-юан вöчысьясöс сьöмöн  бура могмöдöм;
3) видз-му овмöслы колана вöр-ва ресурсъясöн кужöмöн вöдитчöм да гöгöртас видзöм;

4) сёян-юан да переработайтан промышленносьтса предприятиеяслысь сырьевöй база артмöдöм вылö условиеяс лöсьöдöм, медым могмöдны Коми Республикаса олысьясöс судзсяна да бур сёян-юанöн;

5) видз-му овмöс сöвмöдан юкöнын бур инвестиционнöй климат лöсьöдöм да инвестицияяс содтöм;
6) "Видз-му овмöс сöвмöдöм йылысь" Федеральнöй оланпас олöмö пöртігöн сикт овмöдчöминъяслысь мутас да сиктъяскостса лöсялана мутасъяс  сöвмöдны отсалöм (водзö – сикт мутасъяс  бура сöвмöдöм);

7) сиктъясö квалифицируйтöм кадръясöс, сы лыдын том специалистъясöс, кыскöм да кутöм.

6 статья. Коми Республикаын видз-му овмöс сöвмöдан юкöнын государствосянь отсöг сетан принципъяс

Коми Республикаын видз-му овмöс сöвмöдан юкöнын государствосянь отсöг сетан принципъясöн лоöны:
1) видз-му овмöс производствоын государствосянь отсöг быд торъя мортлы босьтны позянлун сетöм; 
2) видз-му овмöс прöдукция, сырьё да сёян-юан рынокын конкурируйтан öткодь условиеяс лöсьöдöм;

3) государствосянь уна сикас отсöгöн бура вöдитчöмлысь мониторинг нуöдöм;

4) видз-му овмöс прöдукция, сырьё да сёян-юан вöчысьяслы, кыдзи  Коми Республикаса сёян-юан рынок могмöдысьяслы да овмöс кужöмöн нуöдысьяслы, отсалöм;
5) видз-му овмöс производстволы государствосянь отсалан мераяс сьöрсьöн-бöрсьöн збыльмöдöм;
6) видз-му овмöс прöдукция, сырьё да сёян-юан вöчысь öтувъяслöн (ассоциацияяслöн) государственнöй аграрнöй политика лöсьöдöмын да олöмö пöртöмын участвуйтöм;

7) Коми Республикаын видз-му овмöслöн олöм йылысь юöр босьтны позянлун сетöм.

7 статья. Коми Республикаын видз-му овмöс сöвмöдан юкöнын государствосянь отсöг сьöмöн могмöдан источникъяс

1. Коми Республикаын видз-му овмöс сöвмöдан юкöнын государственнöй отсöг сетöм вöчсьö законодательство серти Коми Республикаса республиканскöй бюджет да бюджетысь öтдор источникъяс тшöт весьтö.

2. Коми Республикаын видз-му овмöс сöвмöдан юкöнын государственнöй отсöг сетöм вылö индöм сьöм мында урчитсьö локтан финансöвöй во вылö Коми Республикаса республиканскöй бюджет йылысь Коми Республикаса оланпасöн.
8 статья. Коми Республикаын видз-му овмöс сöвмöдан юкöнын государствосянь отсöг формаяс

Коми Республикаын видз-му овмöс сöвмöдан юкöнын государствосянь отсöг сетсьö:

1) юридическöй кывкутысьяслы, кодъяс оз лоны  государственнöй (муниципальнöй) учреждениеясöн, бюджетнöй инвестицияяс сетöмöн;

2) юридическöй кывкутысьяслы, асшöр уджалысьяслы, йöзлы – тöвар, удж, услугаяс вöчысьяслы субсидияяс сетöмöн;

3) сикт мутасъяс бура сöвмöдöм вылö федеральнöй бюджетын  артыштöм рöскод софинансируйтöмын участвуйтöмöн;

4) Россия Федерацияса законодательствоöн да Коми Республикаса законодательствоöн артыштöм мукöд формаöн.
9 статья. Коми Республикаын видз-му овмöс сöвмöдан юкöнын государствосянь отсöг сетöмын медшöр туйвизьяс

Коми Республикаын видз-му овмöс сöвмöдан юкöнын государствосянь отсöг сетсьö сы могысь, медым:

1) могмöдны му вын бурмöдöм, му юклöм да муöн вöдитчöм кузя мероприятиеяс;

2) сöвмöдны элитнöй кöйдыс быдтöм, быдмöг вöдитан прöдукция вöчöм;

3) сöвмöдны племеннöй скöт видзöм;

4) сöвмöдны йöв-яй вöчöм;

5) сетны позянлун босьтны видз-му овмöс прöдукция, сырьё да сёян-юан вöчысьяслы да агропромышленнöй комплексса мукöд организациялы кредитöн сьöм;
6) сöвмöдны сиктын ичöт овмöсъяс;

7) сöвмöдны биологическöй ва ресурсъяс лöсьöдöм да видзöм, промышленнöй чери рöдмöдöм да чери кыйöм;

8) модернизируйтны видз-му овмöс прöдукция, сырьё да сёян-юан вöчысьяслысь медшöр средствояс;

9) могмöдны юöрöн, сетны видз-му овмöс прöдукция, сырьё да сёян-юан вöчысьяслы консультацияа отсöг, могмöдны кадръясöн, сы лыдын дасьтыны видз-му овмöслы специалистъясöс да содтыны налысь тöдöмлун;

10) сöвмöдны видз-му овмöс прöдукция вöчöм дырйи риск страхуйтöм могысь государствосянь отсöг сетан система;

11) компенсируйтны  видз-му овмöс прöдукция, сырьё да сёян-юан вöчысьяслысь рöскод, мый йитчöма видз-му овмöс прöдукция вöчöмкöд, переработайтöмкöд да иналöмкöд;
12) сöвмöдны видз-му овмöс юкöнын инновационнöй удж да наука боксянь туялöмъяс.

10 статья. Коми Республикаын крестьянскöй (фермерскöй)  овмöсъяслы государствосянь отсöг
Коми Республикаын крестьянскöй (фермерскöй) овмöсъяслы государствосянь отсöгыс сетсьö сы могысь, медым:

1) отсавны крестьянскöй (фермерскöй) овмöсъяслы, кутшöмъясöс суисны виччысьтöмторъяс да пöжаръяс;
2) вештыны крестьянскöй (фермерскöй) овмöсын уджалöм вылö кадръясöс дасьтöм да квалификация кыпöдöм могысь рöскод юкöн;
3) вештыны россияса да республикаса чукöртчöмъяс, конференцияяс, совещаниеяс, ярмаркаяс да выставкаяс нуöдöм вылö рöскод юкöн, а сідзжö сэні крестьянскöй (фермерскöй) овмöсъясса йöзлöн участвуйтöм могысь рöскод юкöн;
4) вештыны крестьянскöй (фермерскöй) овмöсъяслы сöвмыны отсалысь научно-техническöй разработка балаяс кузя торъя мога конкурсъяс да экспертизаяс нуöдöм могысь рöскод юкöн;

5) мынтыны семьяяслы, кодъяс вуджисны сиктö, медым лöсьöдны крестьянскöй (фермерскöй) овмöсъяс, Россия Федерацияса законодательствоöн индöм мында öтчыдысь сетан пособие;

6) компенсируйтны 10  условнöй юрысь оз этшаджыкысь разнöй видз-му овмöс пемöс видзöм вылö  жыръяс, видз-му овмöс прöдукция переработайтöм кузя цехъяс, картупель да град выв пуктас видзанінъяс стрöитан донсö 50 прöчентöдз сэтшöм условие дырйи, мый стрöитöм жыръяснас кутасны вöдитчыны индöм могъясöн;
7) компенсируйтны петан туй вож, электропередача линияяс, ваöн могмöдан система стрöитан, связь, муöн вöдитчан, муяс бурмöдан, крестьянскöй (фермерскöй) овмöсъяс биаруöн могмöдан, сійö абу кö на, донсö 50 прöчентöдз;
8) компенсируйтны скöт да курöг видзöм, картупель да град выв пуктас видзöм вылö жыръяс ньöбöм могысь рöскодсö 50 прöчентöдз;

9) компенсируйтны скöт да курöг видзöм вылö, картупель да град выв пуктас видзöм вылö жыръяс выльмöдöм да капитальнöя дзоньталöм могысь рöскодсö 50 прöчентöдз.

11 статья. Коми Республикаын аспом подсобнöй овмöслы государствосянь отсöг
Коми Республикаын аспом подсобнöй овмöслы государствосянь отсöг сетсьö сы могысь, медым:

1) вештыны мöсъясöс, энь порсьясöс, уджалысь вöвъясöс видзöм вылö рöскод юкöн;
2) вештыны гырысь скöт да порсьясöс, йöла пöрöдаа кöзаясöс ньöбöм вылö рöскод юкöн.
12 статья. Кывкöртöд
1. Тайö Оланпасыс вынсялö сійöс официальнöя йöзöдан лунсянь.

2. Тайö Оланпаслöн вынсялан лунсянь лыддьыны вынтöмöн:

1) "Агропромышленнöй уджöн государстволöн веськöдлöм йылысь" Коми Республикаса Оланпас (Коми Республикаса государственнöй власьт органъяслöн индöд-тшöктöмъяс, 1996, 10 №, 549 ст.);

2) "Агропромышленнöй уджöн государстволöн веськöдлöм йылысь" Коми Республикаса Оланпасö вежсьöмъяс да содтöдъяс пыртöм йылысь" Коми Республикаса Оланпас (Коми Республикаса государственнöй власьт органъяслöн индöд-тшöктöмъяс, 1999, 2 №, 1024 ст.);

3) "Агропромышленнöй уджöн государстволöн веськöдлöм йылысь" Коми Республикаса Оланпасö вежсьöмъяс да содтöдъяс пыртöм йылысь" Коми Республикаса Оланпас (Коми Республикаса государственнöй власьт органъяслöн индöд-тшöктöмъяс, 2002, 9 №, 2057 ст.);

4) "Агропромышленнöй уджöн государствосянь веськöдлöм да сылы отсöг сетöм йылысь" Коми Республикаса Оланпасö вежсьöмъяс да содтöдъяс пыртöм йылысь" Коми Республикаса Оланпас (Коми Республикаса государственнöй власьт органъяслöн индöд-тшöктöмъяс, 2005, 12 №, 4126 ст.);

5) "Крестьянскöй (фермерскöй) овмöс йылысь" Коми ССР-са Оланпас (Красное Знамя, 1991, апрель 3 лун);

6) "Крестьянскöй (фермерскöй) овмöс йылысь" Коми ССР-са Оланпаслысь нормаяс вынтöмöн лыддьöм йылысь да "Крестьянскöй (фермерскöй) овмöс йылысь" Коми ССР-са Оланпаслöн 5 статьяса 6 пунктö вежсьöмъяс пыртöм йылысь" Коми Республикаса Оланпаслысь 2 статья (Коми Республикаса государственнöй власьт органъяслöн индöд-тшöктöмъяс, 2001, 9 №, 1719 ст.).

Коми Республикаса Юралысь                                                    В.А. Торлопов

Сыктывкар

2007 вося декабр 21 лун

